
ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
 
 
ᐆᒧᖓ 
 

 
ᑐᑭᓯᐅᒪᔾᔪᑎᑦ: X       ᐃᓱᒪᓕᐅᕈᑎᓄᑦ:  
 
ᐱᑦᔪᑎᖓ: ᐅᖃᖃᑎᒌᓐᓂᖅ ᓇᓄᐃᑦ ᐅᓄᕐᓂᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᓄᑦ ᐊᑐᓕᖁᔨᔾᔪᑎᐅᔪᑦ 
ᐱᖓᓐᓇᖅᐸᓯᐊᓄᑦ ᑕᓯᐅᔭᐅᑉ (WH) ᐊᒻᒪᓗ ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᖅ (BB) ᓇᓄᐃᑦ ᐊᕐ̀ᕋᒍᐊᓄᑦ 
2006/2007. 
 
ᖃᓄᐃᑦᑑᓂᖓ:  
ᐊᕐᕌᒍᐊᓂ 2005/2006 ᓄᑖᖅ ᓇᓄᕐᓄᑦ ᑐᑭᑖᖃᑎᒋᓂᕐᒧᑦ ᐊᖏᖃᑎᒌᒍᑦ ᐊᑐᓕᖅᑎᑕᐅᓚᐅᖅᑐᖅ ᐊᒻᒪᓗ 
ᑖᒃᑯᐊ ᓇᓄᕐᓄᑦ ᐅᓄᕐᓂᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ ᐅᓄᖅᓯᑎᑕᐅᓪᓗᑎᒃ ᑖᒃᑯᓄᖓ ᓴᓐᓂᕈᑎᐅᑉ 
ᐃᒪᖓ ᐃᑭᖅᐸᓯᐅᔭᖓᓄᑦ ᐊᒻᒪᓗ ᐱᖓᓐᓇᖅᐸᓯᐊᓂ ᑕᓯᐅᔭᐅᑉ ᓇᓄᐃᑦ ᓇᔪᒐᖃᕝᕕᖏᓐᓂ. ᓇᓄᕐᓄᑦ 
ᑐᑭᑖᖃᑎᒌᓂᕐᒧᑦ ᐊᖏᖃᑎᒌᒍᑦ (ᑎᑎᕋᖅᓯᒪᔪᖅ5.7.1) ᐅᖃᖅᓯᒪᔪᖅ ᓄᑖᒧᑦ ᖃᐅᔨᓴᕐᓂᕐᒧᑦ ᑐᑭᓯᐅᒪᔾᔪᑎᑦ 
ᐊᑐᐃᓐᓇᐅᓕᖅᐸᑕ ᐅᓄᕐᓂᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ ᐋᖅᑭᒋᐊᖅᑕᐅᓗᑎᒃ ᑕᐃᒪᐃᑦᑕᕆᐊᖃᑉᐸᑕ.  
 
ᓄᑖᑦ ᑐᑭᓯᔾᔪᑎᐅᔪᑦ ᑕᒪᑐᒧᖓ ᐱᖓᓐᓇᖅᐸᓯᐊᓂ ᑕᓯᐅᔭᐅᑉ ᐊᒻᒪᓗ ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐊᔭᖓᓂ 
ᓇᓄᐃᑦ ᐱᔭᐅᓯᒪᓕᖅᑐᑦ (ᐊᕕᒃᓯᒪᓂᖅ I). ᑐᑭᓯᐅᒪᔾᔪᑎᓪᓗ (ᐊᕕᒃᓯᒪᓂᖅ I) ᐅᖃᖅᓯᒪᔪᑦ ᐊᑯᓂᒨᖓᔪᒃᑯᑦ 
ᓄᖅᑲᑦᑎᑕᐅᓯᒪᔭᕆᐊᖃᕐᓂᖏᓐᓄᑦ ᐅᑎᖅᑎᑕᐅᓇᓱᐊᕐᓗᑎᒃ ᐱᖓᓐᓇᖅᐸᓯᐊᓂ ᑕᓯᐅᔭᐅᑉ ᓇᓄᐃᑦ 
ᐊᒥᓲᓂᖏᑦ ᑐᕌᖅᑕᐅᓇᓱᐊᖅᑐᒧᑦ ᓈᓴᐅᑎᖏᓐᓄᑦ.   
 
ᑭᓯᐊᓂᓕ, ᑐᑭᓯᐅᒪᔭᐅᔪᑦ ᓄᓇᓕᓐᓂ ᐊᖑᓇᓱᒃᑎᓄᑦ (ᐊᕕᒃᓯᒪᓂᖅ II ᐊᒻᒪᓗ III) ᐊᑦᔨᒌᖏᓐᓂᖃᒻᒪᑎᒃ 
ᖃᐅᔨᓴᖅᑎᓄᑦ ᖃᐅᔨᒪᔾᔪᑎᐅᔪᓄᑦ. ᑖᓐᓇᓗ ᑐᑭᓯᐅᒪᔾᔪᑎᑦ ᐅᖃᖅᓯᒪᓪᓗᑎᒃ ᑖᒃᑯᐊ ᐊᒥᓲᓂᖏᑦ ᓇᓄᐃᑦ 
ᓄᖑᑉᐸᓪᓕᐊᖏᑐᐃᓐᓇᕆᐊᖃᒻᒪᑕ ᑕᐃᒪᓐᓇᑎᒍᑦ ᐅᖃᐅᓯᐅᓯᒪᔪᒃᑯᑦ ᖃᐅᔨᓴᖅᑎᓄᑦ ᑐᑭᓯᐅᒪᔾᔪᑎᑎᒍᑦ.  
 
ᑖᒃᑯᐊ ᑎᑎᕋᖅᑕᐅᑎᓪᓗᒋᑦ, ᐅᖃᖃᑎᒌᓐᓂᖃᕋᓱᐊᖅᑐᑦ ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᖓᓂ ᓄᓇᓕᓐᓂᑦ, 
ᐊᒻᒪᓗ ᐅᖃᖃᑎᖃᕋᓱᐊᖅᑐᑎᒃ ᐱᖓᓐᓇᖅᐸᓯᐊᓂ ᑕᓯᐅᔭᐅᑉ ᓄᓇᓕᖏᓐᓂᑦ ᐱᐊᓂᓐᓂᐊᖅᑐᑎᓪᓗ 
ᓯᕗᓂᐊᒍᑦ ᑎᓯᐱᕆᒥ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑲᑎᒪᓂᖓᑕ. ᐅᖃᖃᑎᖃᓕᖅᐸᑕ ᑖᒃᑯᐊ 
ᐊᕙᑎᓕᕆᔨᒃᑯᑦ ᑐᓴᖅᑎᑦᑎᓂᐊᖅᑐᑦ ᓄᑖᒥᒃ ᑐᑭᓯᐅᒪᔾᔪᑎᒥᒃ, ᐊᒻᒪᓗ ᐊᑐᓕᖁᔨᓗᑎᒃ ᐃᒫᒃ:  

1) ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᒥ ᐅᓄᕐᓂᕆᔭᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ 
ᐅᑎᖅᑎᑕᐅᓗᓂ ᑭᓪᓕᒋᖃᑦᑕᓚᐅᖅᑕᖓᓄᑦ (ᐅᓄᖅᓯᒋᐊᖅᑕᐅᓚᐅᖏᑎᓪᓗᒍ).  

2) ᐱᖓᓐᓇᖅᐸᓯᐊᓂ ᑕᓯᐅᔭᐅᑉ ᐅᓄᕐᓂᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ ᐋᖅᑭᒃᑕᐅᓗᓂ 
ᑭᓪᓕᖃᑦᑎᑕᐅᓗᓂ ᒪᓕᓪᓗᑎᒃ ᒫᓐᓇᐅᔪᖅ ᐊᒥᓲᓂᖏᓐᓄᑦ ᓇᓚᐅᒃᑖᖅᑕᐅᓯᒪᔪᒥᒃ.  

 
ᐅᖃᖃᑎᒌᓐᓂᖅ:  
ᑐᓴᖅᑎᑦᑎᓂᐅᔪᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᓐᓂᑦ ᐱᒋᐊᖅᐸᓪᓕᐊᓯᒪᓕᖅᑐᑦ ᐊᒻᒪᓗ ᐱᐊᓂᒃᑕᐅᓂᐊᖅᑐᑎᒃ 
ᑐᖔᒥ ᑎᓯᐱᕆᒥ 2005 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑲᑎᒪᓂᖓᑕ. ᐊᓯᒃᑲᓐᓂᖏᑦᑕᐅᖅ 
ᑐᑭᓯᐅᒪᔾᔪᑎᑦ ᐅᖃᖃᑎᒌᓐᓂᕐᒧᑦ ᓇᓗᓇᐃᖅᑕᐅᓯᒪᑦ ᐅᕙᓂ ᐊᕕᒃᑐᖅᓯᒪᓂᖅ I.  ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 

ᖃᐅᔨᒪᓂᖏᑦ ᓄᓇᓕᓐᓂ ᐊᖑᓇᓱᒃᑏᑦ ᓇᓗᓇᖏᑎᐊᖅᑐᒥᒃ ᐊᑦᔨᒋᖏᓐᓂᖃᓗᐊᕐᒪᑦ ᑖᒃᑯᓄᖓ 
ᖃᐅᔨᓴᖅᑎᓄᑦ ᑐᑭᓯᐅᒪᔾᔪᑎᓄᑦ. ᐱᑦᔪᑎᐅᔪᑦ ᑖᒃᓱᒧᖓ ᐊᑦᔨᒌᖏᓐᓂᐅᔪᒧᑦ ᐃᓱᒪᒋᔭᐅᓂᒃᑯᑦ 
ᐅᖃᐅᓯᕆᔭᐅᓚᐅᖅᑐᑦ ᑭᓯᐊᓂᓕ ᐋᖅᑭᒃᑕᐅᓚᐅᖏᑦᑐᖅ. ᐃᒪᖃᓗᑭᐊᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᓯᔾᔨᓯᒪᓕᖅᑐᑦ ᓇᓄᐃᑦ ᐱᑕᖃᖃᑦᑕᕐᓂᖓᓄᑦ ᐊᒻᒪᓗ ᐃᓕᖅᑯᓯᖏᓐᓄᑦ ᐃᓱᒪᒋᔭᐅᓕᖅᑐᑎᒃ 
ᐱᑕᖃᕐᓂᖅᓴᐅᓕᕆᐊᖓᓂᒃ ᓇᓄᕐᓂᒃ ᐃᓄᓐᓄᓪᓗ ᓇᓄᐃᑦ ᑕᑯᔭᐅᖃᑦᑕᓂᖅᓴᐅᓕᖅᑐᑎᒃ.   
 
ᐊᑐᓕᖁᔨᔾᔪᑎᑦ:  
ᐅᑯᐊᓕ ᐊᑐᓕᖁᔨᔾᔪᑎᑦ ᑐᓂᔭᐅᓂᐊᖅᑐᑦ ᐅᖃᖃᑎᖃᕐᓂᖃᓕᖅᐸᑕ:  
 
ᐱᖓᓐᓇᖅᐸᓯᐊᓂ ᑕᓯᐅᔭᐅᑉ (WH): ᒥᑭᓪᓕᒋᐊᕐᓗᒋᑦ ᐅᓄᕐᓂᕆᔭᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ 56-
ᒥᒃ ᐃᒪᓐᓇᐅᓕᕐᓗᑎᒃ 16 ᐊᕐᕌᒍᑕᒫᑦ.  
 
ᐊᕕᒃᓯᒪᔪᑎᒍᑦ 16-ᖑᔪᑦ ᓂᕕᖓᑖᑦ ᒪᓕᒃᑐᒍ ᐅᐊᑦᑎᐊᕈᒥᒃ ᑲᑐᔾᔨᖃᑦᑕᖅᓯᒪᓂᖏᑦᑎᒍᑦ ᐃᒪᐃᓕᖓᓗᑎᒃ:  
 
   ᐱᑐᖃᐃᑦ ᐅᓪᓗᒥᐅᔪᖅ ᑐᒃᓯᕌᖑᔪᖅ 
ᐊᕐᕕᐊᑦ   20  22    6 
ᑎᑭᕋᔾᔪᐊᖅ  12  14    4 
ᖃᖏᖅᖠᓂᖅ  12  14    4 
ᐃᓪᓗᓕᒑᕐᔪᒃ     1   3    1 
ᖃᒪᓂᖅᑐᐊᖅ   2   3    1    
ᑲᑎᑦᑐᒋᑦ  47  56   16 
 
ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐊᓂ (BB): ᒥᑭᓪᓕᒋᐊᕐᓗᒍ ᐅᓄᕐᓂᕆᔭᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ 
105-ᒥᑦ ᐃᒪᓐᓇᐅᓕᕐᓗᓂ 64 ᐊᕐᕌᒍᑕᒫᑦ.  
 
   ᐱᑐᖃᐃᑦ ᐅᓪᓗᒥᐅᔪᖅ ᑐᒃᓯᕌᖑᔪᑦ 
 
ᒥᑦᑎᒪᑕᓕᒃ  22  30  22  
ᑲᖏᖅᑐᒑᕐᐱᒃ  21  45  21 
ᕿᑭᖅᑕᕐᔪᐊᖅ  21  30  21 
ᑲᑎᑦᑐᒋᑦ  64  105  64 
 
 
ᐅᑦᔨᕆᒍᒃ: ᐃᓕᑕᕆᔭᐅᓯᒪᕗᖅ ᑖᒃᑯᐊ RWO ᓇᓗᓇᐃᖅᓯᓂᐊᕐᒪᑕ ᑐᓂᔭᐅᓂᖏᓐᓄᑦ 

ᐅᓄᕐᓂᕆᔭᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ ᑖᒃᑯᓄᖓ ᑲᑐᔾᔭᐅᔪᓄᑦ ᓇᓄᕐᓄᑦ 
ᓇᔪᖓᖃᕝᕕᐅᔪᓄᑦ. ᐊᒥᓲᓂᖏᑦ ᓇᓗᓇᐃᖅᑕᐅᓯᒪᔪᑦ ᖁᓛᓂ ᐊᑐᓂᒃ ᓄᓇᓕᓐᓄᑦ 
ᑕᑯᒃᓴᐅᑎᑦᑎᔪᑦ ᐱᑐᖃᑦᑎᒍᑦ ᑐᓂᔭᐅᖃᑦᑕᖅᓯᒪᔪᓃᓐᓇᖅ.  

 
 
ᐋᖅᑭᒃᓱᖅᑕᐅᔪᑦ ᑖᒃᓱᒪ: M. ᑕᐃᓗᕐ 
 
ᐅᓪᓗᖓ: 01 ᓄᕕᐱᕆ 2005 



 1

ᐃᓚᒍᑕᖓ 1: ᓇᓄᕐᓂ ᐊᐅᓚᑦᑎᓂᕐᒧᑦ ᐱᒋᐊᖓᐅᑏᑦ ᓄᓇᓕᓐᓂ ᐅᖃᐅᔪᐃᓂᕐᒧᑦ ᕿᑭᖅᑖᓘᑉ 
ᐃᒪᖓᓂ (BB) ᐊᒻᒪ ᐱᖓᓐᓇᖓᓂ ᑕᓯᐅᔭᐅᑉ (WH) ᐊᒥᓲᓂᖏᑦ 

 
ᐱᖓᓐᓇᖓᓂ ᑕᓯᐅᔭᐅᑉ (WH): 
ᐊᒥᓲᓂᖏᓐᓂ ᖃᐅᔨᓴᕐᓂᐅᕋᑖᓚᐅᕐᑐᖅ ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᖅᑏᑦ (CWS) WH-ᒧᑦ ᐊᒥᓲᓂᖏᑦ 
ᑕᑯᒃᓴᐅᑎᑦᑎᓯᒪᔪᕗᖅ ᐊᒥᓲᓂᖏᑦ ᖃᑦᑏᓐᓇᕈᕆᐊᖅᓯᒪᒻᒪᑕ ᖃᓂᒋᔭᐸᓗᖏᓐᓂ 1100-ᒥ 1994-ᒥ 
ᖃᓂᒋᔭᖓᓄ 950 2004-ᒥᑦ. ᑖᓐᓇ ᐊᑦᑎᓂᖃᓕᕐᑐᖅ ᐲᖅᑕᐅᓂᖓᓄ ᖁᕙᓯᓐᓂᖏᑦ ᓯᕗᓂᐊᒍᑦ 
ᐊᒥᓱᕈᕆᐊᖅᑎᑦᑎᔪᓐᓇᓚᐅᕐᑐᖅ ᐊᒥᓲᓂᖏᓐᓂ. ᖃᐅᔨᓴᓂᕐᒧᑦ ᑐᑭᓯᒋᐊᕐᕖᑦ ᒪᓕᓐᓂᖃᕐᑐᐃᓇᐅᒻᒪᑕ 
ᐅᖃᐅᓯᐅᓯᒪᔪᓂ ᐆᒪᔪᓐᓇᕐᓂᖏᓐᓂ ᐊᒻᒪ ᕿᑐᖏᐅᖃᑦᑕᕐᓂᖏᓐᓂ ᐊᑦᑎᓂᖃᓕᕐᓯᒪᔪᖅ ᓯᓚᐅᑉ 
ᐊᓯᔾᔨᕐᓂᖓᓄᑦ, ᑕᐃᒪᐃᑦᑎᑦᑎᓚᐅᕐᑐᖅ ᐲᖅᑕᐅᓂᖓᓄ ᖁᕙᓯᓐᓂᖏᓐᓂ ᖃᑦᑏᓐᓇᕈᕆᐊᖅᑎᑦᑎᔪᖅ 
ᐊᒥᓲᓂᖏᓐᓂ. ᑭᓯᐊᓂᓕ ᑎᓯᐱᕆ 2004-ᒥ ᓄᓇᕗᑦ ᖁᕙᕆᐊᖅᑎᑦᑎᓚᐅᕐᑐᖅ ᑲᑎᑦᑐᒋᑦ ᐱᔭᐅᔪᓐᓇᖅᑐᓂ 
ᐱᖓᓐᓇᖓᓄ ᑕᓯᐅᔭᐅᑉ ᓇᓄᖏᓐᓂ 9/ᐊᕐᕌᒍᒥ (32-ᒥᑦ  41-ᒧᑦ) ᑐᓐᖓᓂᖃᖅᑐᑎ ᐃᓄᐃᑦ 
ᖃᐅᔨᒪᔭᖏᓐᓂ ᐊᒥᓲᓂᖏᑦ ᐊᒥᓱᕈᕆᐊᖅᓯᒪᒻᒪᑕ. 
 
ᑭᖑᓪᓕᕐᐹᖅ ᑲᓇᑕᒥ ᐆᒪᔪᓂᑦ ᐱᔨᑦᑎᖅᑏᑦ ᖃᐅᔨᓴᕐᓂᖏᑦ ᓇᓗᓇᐃᖅᓯᔪᑦ ᐊᒥᓲᓂᖏᑦ ᐊᒻᒪ 
ᕿᑐᖏᐅᖃᑦᑕᕐᓂᖏᑦ ᐊᑦᑎᕚᓪᓕᕐᓯᒪᒻᒪᑕ ᑭᓪᓕᖃᖅᑎᑕᐅᔪᓐᓇᕐᓗᓂ 24 ᓇᓄᐃᑦ ᐊᕐᕌᒍᒥ ᐱᔭᐅᔪᓐᓇᕐᓗᑎ 
ᐊᒥᓲᓂᖏᓐᓂ ᒪᕐᕉᒃ ᐊᖑᑏᒃ ᐊᑐᓂ ᐊᑕᐅᓯᕐᒥ ᐊᕐᓇᒥ ᐅᖓᑖᓅᖅᑎᑕᐅᖏᓪᓗᑎ ᐊᑦᑕᓇᖅᑐᒦᒋᐊᖏ 
ᒪᓕᒐᖏᓐᓂ (ᓲᕐᓗ. ᖃᑦᑏᓐᓇᐅᓂᖅᓴᐃᑦ 10-ᐳᓴᓐ ᓈᒻᒪᖏᑦᑐᖅ ᖃᑦᑏᓐᓇᕈᕆᐊᕐᓂᖏᓐᓂ). ᒫᓂᑑᐸᒥ 
ᓇᓄᕐᓂᑦ ᖃᐅᔨᒪᓇᓱᓂᕐᒧᑦ ᐱᓕᕆᐊᖅ ᐲᖅᓯᖃᑦᑕᖅᑐᖅ 8 ᓇᓄᕐᓂᑦ ᐊᕐᕋᒍᑕᒫᑦ. ᑖᓐᓇ ᑲᑎᑦᑎᑦᑎᔪᖅ 16-
ᓂ ᓇᓄᕐᓂᑦ ᓄᓇᕗᒻᒥ ᐊᓯᕙᖅᑎᓄᑦ. 
 
ᒫᓐᓇᐅᔪᒥ ᓇᓄᕐᓄᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᒻᒥ ᓇᓗᓇᐃᖅᓯᒻᒪᑦ ᑖᒃᑯᐊ ᐊᒥᓲᓂᖏᑦ 
ᖃᑦᑏᓐᓇᕈᕆᐊᖅᓯᒪᒻᒪᑕ 10-ᐳᓴᓐᖑᓗᐊᖅᑐᒥ, ᐊᒥᓲᓂᖏᑦ ᐱᕕᐅᒃᑲᓂᔾᔮᖏᑦᑐᑦ ᑭᓯᐊᓂ ᐅᑎᖅᓯᒪᓕᕈᑎ 
"ᐋᖅᑭᑦᑕᐅᓯᒪᔪᖅ "ᐊᒥᓲᓂᖏᑦ". ᐋᖅᑭᑦᑕᐅᓯᒪᔪᑦ ᐊᒥᓲᓂᖏᑦ WH-ᒥᑦ ᖁᕙᕆᐊᓚᐅᖅᑐᖅ 1200-ᒥ 1400-
ᒧᑦ ᑐᓐᖓᓪᓗᑎ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒥᓲᓂᖏᑦ ᖁᕙᕆᐊᖅᓯᒪᒻᒪᑕ. WH ᐊᒥᓲᓂᖏᑦ 
ᖃᑦᑏᓐᓇᕈᕆᐊᖅᓯᒪᔫᔮᕐᑐᑦ 21-ᐳᓴᓐᒥ WH=1200-ᒥᑦ ᐊᒻᒪ 32-ᓂ WH-ᒥᑦ=1400. CWS-ᑯᑦ ᑎᑎᕋᖅᓯᒪᔪᑦ 
ᒫᓐᓇᐅᔪᒥ ᐊᒥᓱᕈᕐᐸᓪᓕᐊᓂᖏᑦ WH-ᒧᑦ ᖃᑦᑏᓐᓇᕈᕆᐊᖅᓯᒪᔪᑦ ᓯᓚᐅᑉ ᐊᓯᔾᔨᕐᓂᖓᓄᑦ. ᒫᓐᓇᐅᔪᒥ 
ᓇᓚᐅᑦᑖᖅᑕᐅᓯᒪᔪᑦ ᐊᕐᕌᒍᑕᒫᑦ ᐊᒥᓱᕈᕐᐸᓪᓕᐊᓂᖏᑦ ᓇᓐᓄᑦᑐᖃᖃᑦᑕᖏᓪᓗᓂ ᒫᓂᑑᐸᒥ ᐅᕝᕙᓘᓐᓃᑦ 
ᓄᓇᕗᒻᒥ 3.2-ᐳᓴᓐ ᐊᕐᕋᒍᑕᒫᑦ. ᑭᓯᐊᓂᓕ, ᒫᓂᑑᐸ ᐲᖅᓯᖃᑦᑕᓂᐊᕐᑐᑦ 8 ᓇᓄᕐᓂᑦ ᐊᕐᕌᒍᑕᒫᑦ. 
ᓇᓚᐅᑦᑖᖅᓯᒪᖏᑦᑐᖓ ᓇᓗᓇᐃᕈᑕᐅᓂᐊᕐᑐᒥ ᖃᑯᓂᐅᓂᖓᓂ ᓄᓇᕗᒻᒥ ᓄᖅᑲᖓᑎᑕᐅᓂᐊᕐᑐᑦ 
ᐃᓕᔭᐅᓂᐊᕐᓂᖓ ᒫᓐᓇᐅᔪᒥ ᐊᒥᓲᓂᖏᓐᓂ 950-ᒥᑦ ᖁᕙᕆᐊᕐᓗᒍ 1200-ᒧᑦ ᐅᕝᕙᓘᓐᓃᑦ 1400, 
ᑭᓯᐊᓂᓕ ᐃᒪᐃᒃᑲᔭᑐᖅ ᖃᓂᒋᔭᖓᓃᒃᑲᔭᕐᑐᖅ 11 ᐊᕐᕌᒍᐃᑦ ᓄᖅᑲᖓᑎᑕᐅᓗᑎ ᐅᑎᕈᓐᓇᓂᐊᕐᒪᑕ 1200-
ᓄᑦ ᐊᒻᒪ 1ᒻ ᐊᕐᕌᒍᐸᓗᐃᑦ ᓄᖅᑲᖓᑎᑕᐅᓗᑎ ᐅᑎᕈᓐᓇᓂᐊᕐᒪᑕ 1400-ᓄᑦ (ᒫᓐᓇᐅᔪᒥ ᐋᖅᑭᑦᑕᐅᓯᒪᔪᖅ 
ᐊᒥᓲᓂᖏ). 
 
ᓄᖑᖓᓂ ᓇᓐᓄᓇᐅᑎᓪᓗᒍ ᖃᓄᐃᓕᖓᓂᖓ ᐱᐅᖏᓂᖅᓴᐅᓂᐊᕐᑐᖅ ᐅᐱᓐᓇᕋᓂ ᑰᑕᖓ 
ᖃᑦᑏᓇᕈᕆᐊᖅᑎᓯᒪᖏᓇᑦᑎᒍ ᓇᓐᓄᑦᑕᐅᔪᓐᓇᖅᑐᓂᑦ ᑕᒫᓂ ᐊᕐᕌᒍᒥ. ᒪᓕᑦᑐᒋ 
ᓇᓚᐅᑦᑖᖅᑕᐅᕙᓚᐅᖅᑐᓂᑦ ᖁᕙᓯᓐᓂᖏᑦ ᖃᑦᑏᓐᓇᕈᕆᐊᕐᐸᓪᓕᐊᓂᖏᑦ (ᖃᓂᒋᔭᖓᓂ 20 ᐊᕐᕌᒍᑕᒫᑦ) 
ᐊᒻᒪ ᖁᕙᕆᐊᕐᓂᕗᑦ ᐱᔭᐅᔪᓐᓇᖅᑐᒥᓂᑦ (9 ᐊᕐᕌᒍᑕᒫᑦ), ᐊᒥᓲᓂᖏᑦ ᓇᓚᐅᑦᑖᖅᑕᐅᔪᑦ 2005-ᒥᑦ 
ᖃᓂᒋᔭᖓᓃᑦᑐᖅ 920 ᐊᑦᑎᓕᑎᑦᑎᓂᐊᕐᑐᖅ ᓇᓖᕌᕋᒃᓴᑎᓐᓂ. 

ᐊᕝᒃᑐᖅᓯᒪᒧᒥ 16 ᓇᓐᓄᒍᓐᓇᐅᑏᑦ ᐊᑐᖅᑕᐅᕙᓚᐅᖅᑐᓂᑦ ᐃᒪᐃᓕᖓᒐᔭᕐᑐᑦ: 
 
   ᐃᒪᐃᖃᑦᑕᓂᑯᐃ ᒫᓐᓇᐅᔪᖅ ᐱᔪᒪᔭᐅᔪᖅ 
ᐊᕐᕕᐊᑦ   20  22  6 
ᑕᓗᕐᔪᐊᖅ  12  14  4 
ᑲᖏᕐᖠᓂᖅ  12  14  4 
ᐃᓪᓗᓕᒑᕐᔪᒃ  1  3  1 
ᖃᒪᓂᑦᑐᐊᖅ  2  3  1 
 
ᑲᑎᑦᑐᒋᑦ  47  56  16 
 
WH-ᑯᑦ ᐋᒪᔪᕐᓂᐊᑎᒃᑯᖏᑦ ᐊᐱᕆᔭᐅᒐᔭᕐᑐᑦ ᒪᕐᕉᓐᓂ ᓇᓖᕌᕋᒃᓵᓐᓂ. 

1) ᓄᖅᑲᖓᑎᑕᐅᓗᑎ ᐊᒥᓲᓂᖏᑦ ᐅᑎᕈᓐᓇᓂᐊᕐᖓᑕ 1450 ᒪᓕᓪᓗᑎ ᑐᑭᓯᐊᒪᖃᑎᒌᓐᓂᕐᒧᑦ 
ᐊᖏᕈᒻᒥ, ᐅᕝᕙᓘᓐᓃᑦ 
2) ᑲᑎᑦᑐᒋᑦ ᐱᔭᐅᔪᓐᓇᕐᑐᑦ ᖃᑦᑏᓐᓇᕈᕆᐊᕐᓗᑎ ᖁᓛᓃᑦᑐᒥ ᐱᔪᒪᔭᐅᓯᒪᔪᒥ 

ᐊᑦᑕᓇᖅᑐᒦᓐᓂᐊᖏᒻᒪᑕ ᐱᔭᐅᔪᓐᓇᕐᑐᑦ.   
ᓇᓐᓄᓗᐊᖅᑕᐃᓕᒪᓂᖅ ᐱᔭᐅᓂᕐᓴᐅᒐᔭᕐᐸᓪᓚᐃᔪᖅ (70-ᐳᓴᓐ) ᖃᓄᐃᓐᓂᖏ ᐃᓚᖏᓐᓂ 
ᐊᒥᓱᕈᕆᐊᕐᓂᖏᓐᓂ ᐊᒥᓲᓂᖏᓐᓂ.   
 
ᕿᑭᖅᑖᓘᑉ ᐃᒪᖓᓂ (BB) 
ᓄᑖᖑᓛᖑᔪᑦ ᐊᑯᑭᑦᑐᒥ ᓇᓐᓄᑦᑕᒥᓃᑦ ᑎᑎᕋᖅᓯᒪᔪᑦ ᖁᕙᕆᐊᖅᓯᒪᔪᑦ ᓇᓐᓄᑦᑕᒥᓂᖏᓐᓂ BB-ᒥᑦ 
ᐊᒥᓲᓂᖏᓐᓂ ᖃᓂᒋᔭᐸᓗᐊᓂ 68 ᐊᕐᕋᒍᑕᒫᑦ (1993-1997) ᑎᑭᑦᑐᒍ ᖃᓂᒋᔭᐸᓗᐊᓄ 129 ᐊᕐᕋᒍᑕᒫᑦ.  
ᐊᑯᑭᑦᑐᓂᑦ ᓇᓐᓄᑦᑕᐅᒐᔪᓲᑦ ᐊᕐᕌᒎᓐᓂ ᒪᕐᕉᓂ 185 ᐊᕐᕋᒍᑕᒫᑦ. ᐊᒥᓲᓂᖏᑦ ᓇᓚᐅᑦᑖᖅᑕᐅᔪᑦ ᕿᑭᖅᑖᓘᑉ 
ᐃᒪᖓᓂ ᓄᑖᖑᓪᓗᓂ ᐊᒻᒪ ᓱᓕᓪᓗᓂ, ᐊᒻᒪ ᓇᓗᓇᐃᖅᓯᔪᖅ BB-ᒥ ᐊᒥᓲᓂᖏᑦ 2074 ᓇᓄᐃᑦ. ᑖᓐᓇ 
ᓇᓗᓇᐃᖅᓯᔪᖅ ᑲᑎᑦᑐᒋᑦ ᓇᓐᓄᑦᑕᐅᕙᑦᑐᑦ ᐅᖓᑖᓃᑦᑐᖅ 120 ᐊᕐᕋᒍᑕᒫᑦ ᓴᖅᑭᑎᑦᑎᒐᔭᕐᑐᖅ 
ᓈᒻᒪᖏᑦᑐᒥ ᐊᑦᑕᓇᖅᑐᒥ ᐊᒥᓲᓂᖏᓐᓂ. ᒫᓐᓇᐅᔪᒥ (ᐊᑐᖅᑐᒋ ᐊᕐᕋᒍᓐᓂ ᒪᕐᕉᓂ ᐊᑯᑭᑦᑐᒧᑦ ᐊᒻᒪ 
ᐃᓱᒪᒋᖑᐊᕐᑐᒍ ᐊᑕᖏᓕᒫᖅᑐᒍ ᕿᑭᖅᑖᓘᑉ ᐃᒪᖓᓂ ᑲᑎᑦᑐᒋᑦ ᐱᔭᐅᔪᓐᓇᕐᑐᑦ ᐊᑐᖅᑕᐅᓗᑎ ᓄᓇᕗᒻᒥ) 
ᓂᕆᐅᒋᔭᐅᔪᑦ ᑲᑎᑦᑐᒋᑦ ᐃᒪᐃᒃᑲᔭᕐᑐᖅ 185 + 105 = 290.  ᑲᑎᑦᑐᒋᑦ ᑐᖁᑕᐅᔪᑦ ᐊᑐᕐᓗᑎ ᓄᑖᒥ 
ᑲᑎᑦᑐᒋᑦ ᐱᔭᐅᔪᓐᓇᖅᑐᓂᑦ ᐊᒻᒪ ᓄᑖᖑᓛᖑᔪᖅ ᑕᓪᓕᒪᓂᑦ ᐊᕐᕋᒍᓂᑦ ᐃᒪᐃᑦᑑᒐᔭᕐᑐᖅ 129+105 = 
234.   ᐃᓱᒪᒋᔭᐅᔪᑦ (ᑎᑎᕋᕐᓯᒪᔪᑦ 1-4) ᓇᓗᓇᐃᖅᓯᔪᑦ ᐊᒥᓲᓂᖏᑦ ᖃᑦᑏᓇᕈᕆᐊᖅᓯᒪᓕᕇᕐᑐᑦ 
ᖃᓂᒋᔭᐸᓗᖏᖓᓂ 1546 2005-ᒥᑦ ᐊᒻᒪ ᐊᑦᑕᓇᖅᑐᒦᓕᕐᑐᑎ ᓄᖑᑉᐸᓕᐊᓪᓗᑎ ᓯᕗᓂᒃᓴᒥ ᑲᑎᑦᑐᒋ 
ᐊᑯᑭᑦᑐᖅ-ᓄᓇᕗᑦ ᓇᓐᓄᖅᑕᐅᕙᑦᑐᑦ ᖃᑦᑏᓇᕈᕆᐊᖏᑉᐸᑕ. ᐃᓄᐃᑦ ᐊᓯᕙᖅᑏᑦ ᐊᕙᑎᒃᑭᓐᓂ ᕿᑭᖅᑖᓘᑉ 
ᐃᒪᖓᓂ ᓇᓗᓇᐃᖅᓯᒻᒪᑕ BB-ᒥᑦ ᐊᒥᓱᕈᕆᐊᖅᓯᒪᒻᒪᑕ, ᑭᓯᐊᓂᓕ ᑖᓐᓇ ᐃᓱᒪᒋᔭᐅᔪᖅ 
ᑕᐃᒪᐃᖏᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᓇᓗᓇᐃᖅᓯᒍᑎᑦᑎᐊᕙᐅᓗᓂ (ᖃᓄᐃᓐᓂᐅᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᖃᐅᔨᓴᓂᕐᒥᑦ). 
 
ᓄᓇᕗᑦ ᖁᕙᕆᐊᖅᑎᑦᑎᓚᐅᕐᑐᑦ ᑲᑎᑦᑐᒋᑦ ᓇᓐᓄᑦᑕᐅᔪᓐᓇᖅᑐᓂᑦ ᕿᑭᖅᑖᓘᑉ ᐃᒪᖓᓂ 41ᓂ 
(2005/2006) ᑐᖓᓂᖃᖅᑐᑎ ᐃᓄᐃᑦ ᖃᐅᔨᓯᒪᔭᖏᓐᓂ ᓇᓄᐃᑦ ᖁᕙᕆᐊᖅᓯᒪᓂᖏᓐᓂ. ᐱᖁᔨᔪᒍᑦ 
ᐅᑎᕐᓗᑎ ᑲᑎᑦᑐᒋᑦ ᓇᓐᓄᑦᑕᐅᔪᓐᓇᓚᐅᖅᑐᓂᑦ ᑭᓯᐊᓂ ᐋᖅᑭᑦᑕᐅᔪᓐᓇᕐᐸᑦ ᐊᖏᖃᑎᒋᓐᓂᒃᑯᑦ 
ᐊᑯᑭᑦᑐᓂᑦ. 
   ᐃᒪᐃᖃᑦᑕᓂᑯᐃ ᒫᓐᓇᐅᔪᖅ ᐱᔪᒪᔭᐅᔪᖅ 
 
ᒥᑦᑎᒪᑕᓕᒃ  22  30  22  
ᑲᖏᕐᑐᒑᐱᒃ  21  45  21 
ᕿᑭᕐᑐᕐᔪᐊᖅ  21  30  21 

Foxe Basin (FB) 
ᐃᓄᐃᑦ ᑐᑭᓯᒋᐊᕐᕝᖏᑦ ᑕᒪᒃᑭ ᓂᒋᖓᓂ ᐊᒻᒪ ᐅᐊᓐᓇᖓᓂ Foxe Basin ᓇᓄᐃᑦ ᐊᒥᓲᓂᖏᑦ 
ᖁᕙᕆᐊᓚᐅᖅᑐᑦ. ᑭᓯᐊᓂᓕ ᑐᑭᓯᒋᐊᕐᕕᐅᔪᑦ ᓂᒋᖓᓂ Foxe Basin ᓄᓇᓕᓐᓂᑦ ᐊᑦᑐᖅᑕᐅᓂᖏᓐᓄᑦ 
ᖃᓄᐃᓕᖓᓂᖏᑦ ᓇᓄᐃᑦ ᐊᑦᑐᓕᕚᓕᕐᓯᒪᔪᑦ. ᑐᓴᓚᐅᖏᑦᑐᒍᑦ ᖃᑦᑏᓇᕈᕆᐊᕐᓂᖏᓐᓂ 
ᖃᓄᐃᓕᖓᓂᖏᓐᓂ ᓄᓇᓕᒻᒥᐅᑕᓂᑦ ᐅᐊᓐᓇᖓᓂ Foxe Basin.  FB-ᒥᑦ ᖁᕙᓯᓐᓂᖏᑦ 
ᓇᓐᓄᑦᑕᐅᕙᑦᑐᑦ ᐃᓕᓴᕆᔭᐅᓚᐅᖅᑐᑦ 1996-ᒥ ᑐᑭᓯᐅᒪᖃᑎᒌᓂᕐᒧᑦ ᐊᖏᕈᒻᒥᑦ ᑐᕌᖓᓚᐅᖅᑐᑦ 
ᐅᑎᖅᑎᑕᐅᕙᓪᓕᐊᕌᔪᓪᓗᑎ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᓂᑦ ᖃᓂᒋᔭᐸᓗᖓᓂ 1/3 
ᐊᑐᖅᑕᐅᕙᓚᐅᖅᑐᓂ ᐊᒥᓲᓂᖏᓐᓂ. ᖃᐅᔨᓴᓂᒃᑯᑦ ᓇᓗᓇᐃᖅᓯᓯᒪᖏᑦᑐᑦ ᐅᕝᕙᓘᓐᓃᑦ ᐊᐃᕙᔪᑕᐅᓗᑎ 
ᐃᓄᐃᑦ ᖃᐅᔨᒪᔭᖏᑦ ᐊᒥᓲᓂᖏᑦ ᖁᕙᕆᐊᕐᓯᒪᓂᖏᓐᓄ. ᑭᓯᐊᓂᓕ, ᐃᓱᒫᓘᑎᑕᖃᕐᒪᑦ ᐃᓄᐃᑦ 
ᑐᑭᓯᓯᒪᔭᖏᓐᓂ ᐊᑦᑐᕐᓂᖃᕐᓂᐅᒻᒪᑕ ᓯᓚᐅᑉ ᐊᓯᔾᔨᕐᓂᖓᓄᑦ ᑕᐃᒪᐃᑦᑑᔮᕐᓯᒪᒻᒪᑦ WH-ᒥᑦ ᐊᒻᒪ BB-ᒥᑦ. 
ᐸᕐᓇᐃᓯᒪᖏᑦᑐᑦ ᐅᖃᐅᔪᐃᒋᐊᓂᕐᒥᑦ ᓄᓇᓕᓐᓄᑦ ᒫᑦᓇᐅᔪᒥ Foxe Basin-ᒥᑦ 
 
Davis Strait (DS) 
ᐃᓄᐃᑦ ᑐᑭᓯᓯᒪᔭᖏᑦ ᓄᓇᕗᒻᒥ, ᓛᐸᓄᐊᒥ ᐊᒻᒪ ᑯᐸᐃᒃᒥ ᑖᒃᑯᐊ ᐊᒥᓲᓂᖏᑦ 
ᖁᕙᕆᐊᖅᓯᒪᓪᓗᐊᑲᓪᓚᑦᑐᑦ. ᑖᓐᓇ ᐃᓱᒪᒋᔭᐅᔪᖅ ᑐᓐᖓᓂᖃᖅᑐᖅ ᑕᑯᔭᐅᖃᑦᑕᕐᓂᖏᓐᓄ, ᐅᖓᓯᑦᑐᒥ, 
ᐊᒻᒪ ᓴᖅᑭᖃᑦᑕᕐᓂᖏᑦ ᐊᑲᐅᖏᓕᐅᕈᑏᑦ ᓇᓄᐃᑦ. ᑭᖑᓂᑦᑎᓐᓂ ᐊᒥᓲᓂᖏᓐᓂ ᖃᐅᔨᓴᕐᓂᖅ 
ᖃᐅᔨᓴᓚᐅᕐᑐᑦ ᐅᐱᕐᖓᓵᒃᑯᑦ ᐊᒥᓲᓂᖅᓴᐅᔪᑦ ᓇᓄᐃᑦ ᐃᒪᕐᐸᓯᒻᒦᑎᓪᓗᒋᑦ ᓯᑯᒥ, ᐊᒻᒪ ᐱᔭᒃᓴᐅᓇᑎᒃ. 
ᖃᐅᔨᓴᓂᒃᑯᑦ ᖃᐅᔨᓴᕈᑏᑦ ᐱᑐᖃᐅᒻᒪᑕ ᐊᒻᒪ ᑐᓐᖓᕕᒋᔭᒃᓴᐅᓇᑎ. ᐃᓱᒫᓘᑎᑕᖃᕐᒪᑦ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦ ᖁᕙᕆᐊᕐᓯᓂᕋᐃᔪᑦ ᓇᓄᕐᓂᑦ DS-ᒥᑦ ᐊᑦᑐᕐᓂᖃᕐᓂᐅᒻᒪᑕ ᓯᓚᐅᑉ ᐊᓯᔾᔨᕐᓂᖓᓄᑦ 
ᑕᐃᒪᐃᑦᑑᔮᕐᓯᒪᒻᒪᑦ WH-ᒥᑦ ᐊᒻᒪ BB-ᒥᑦ. ᑭᓯᐊᓂᓕ ᖃᐅᔨᓴᕈᑎᐅᕋᑖᕐᓂᑯᐃᑦ ᒫᓐᓇᕋᑖᖅ ᖃᐅᔨᓴᓂᕐᒥᑦ 
ᓇᓗᓇᐃᖅᓯᔪᑦ ᐃᓱᒫᓗᓐᓇᑐᑕᖅᑲᕋᓂ ᓇᓐᓄᑦᑕᐅᔪᓐᓇᖅᑐᓂᑦ. ᐸᕐᓇᐃᓯᒪᖏᑦᑐᑦ ᐅᖃᐅᔪᐃᒋᐊᓂᕐᒥᑦ 
ᓄᓇᓕᓐᓄᑦ ᒫᑦᓇᐅᔪᒥ  Davis Strait-ᒥᑦ. 
 
ᐅᖃᐅᔪᐃᒋᐊᕐᓂᖅ ᐊᒻᒪ ᐱᕙᓪᓕᐊᓂᖓ: 
1) ᐋᖅᑭᒋᐊᕐᑕᐅᓂᖏᑦ WH-ᒥᑦ ᐊᒻᒪ  BB-ᒥᑦ ᑲᑎᑦᑐᒋᑦ ᐱᔭᐅᔪᓐᓇᕐᑐᑦ ᐱᒋᐊᕐᓂᖃᓂᐊᕐᑐᖅ 
2006/2007-ᒥ ᓇᓐᓄᒐᓱᓐᓂᕐᒥᑦ ᐱᑕᖃᖅᑎᑕᐅᓂᐊᕐᑐᑦ NWMB-ᑯᓐᓄᑦ ᑎᑎᕋᖅᑕᐅᒋᐊᖓᖅᓯᒪᓗᓂ 
ᒥᓂᔅᑕᐅᔪ ᐊᐅᓚᑦᑎᓂᕐᒧᑦ ᐱᒋᐊᕈᑎᓂᑦ ᑎᓯᐱᕆᒥ ᓄᓇᕗᒻᒥᐆᒪᔪᓕᕆᔨᒻᒪᕆᒃᑯᑦ ᑲᑎᒪᓕᕐᐸᑕ. ᑭᓪᓕᒋᔭᖓ 
ᑐᓂᔭᐅᔪᓐᓇᕐᑐᑦ ᑎᓯᐱᕆᒥ ᑲᑎᒪᓂᐅᔪᒥ 10 ᓅᕕᕙ. 
   
2) ᐅᖃᐅᔪᐃᒋᐊᕐᓂᖅ BB ᓄᓇᓕᓐᓂ ᐱᒋᐊᓛᕐᑐᑦ ᕿᑎᐊᓂ ᓅᕕᕙ ᖃᐅᔨᓴᖅᑏᑦ ᐊᕐᕌᒍᑕᒫᑦ 
ᑲᑎᒪᒌᕐᓯᒪᓕᕐᐸᑕ. ᓇᒦᓐᓂᕆᖤᐊᕐᑕᖏ ᐊᐅᓪᓚᕐᓗᑎ ᐊᑐᓂ ᐱᖓᓱᓄᑦ ᓄᓇᓕᐅᔪᓄᑦ ᐆᒪᔪᕐᓂᐊᑎᒃᑯᓐᓂ 
ᑲᑎᒪᖃᑎᖃᕐᓗᑎ ᐊᒻᒪ ᓄᓇᓕᒻᒥ ᑲᑎᒪᖃᑎᖃᕐᓗᑎ ᐆᒪᔪᕐᓂᐊᑎᒃᑯᑦ ᐱᔪᒪᑉᐸᑕ. ᐅᖃᐅᔪᐃᒋᐊᓂᐊᕐᑐᑦ 
ᐊᑕᐅᓯᕐᒧᑦ ᑭᒐᕐᑐᐃᔨᒥ ᐊᕙᑎᓕᕆᔨᒃᑯᓐᓂ ᐊᒻᒪ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓂ. 
ᑲᑎᒪᔾᔪᑎᒃᓴᐅᓂᐊᕐᑐᑦ ᑐᓴᐅᒪᖃᑎᒌᓪᓗᑎ ᓄᑖᒥ ᓇᓐᓄᑦᑕᐅᔪᓐᓇᕐᑐᓂᑦ ᑐᑭᓯᒋᐊᕐᕕᓂᑦ ᐊᑯᑭᑦᑐᓂᑦ ᐊᒻᒪ 
ᓇᓗᓇᐃᖅᓯᓗᑎ ᐱᐅᖅᓱᐊᕆᐊᖃᓂᕐᒧᑦ. ᐃᑉᐱᒋᓂᐊᕐᑕᕗᑦ ᓄᑖᖅ ᐊᑯᑭᑦᑐᓂ ᓇᓐᓄᑦᑕᐅᔪᓐᓇᕐᑐᓂ 
ᑐᑭᓯᒋᐊᕐᕕᒃ ᐊᔾᔨᒋᐸᓗᓪᓗᓂᐅ ᓄᑖᓂ ᐊᒥᓲᓂᖏᓐᓂ ᑐᑭᓯᒋᐊᕐᕕᓂ ᐅᐱᓐᓇᕋᓂ ᐊᑦᑐᖅᑕᐅᓂᖏᓐᓄᑦ 
ᑲᑎᑦᑐᒋᑦ ᐱᔭᐅᔪ8ᓇᕐᑐᓂ ᖁᕙᓯᓐᓂᖏᓐᓂ. ᖃᐅᔨᒋᐊᕈᑎᑦ ᐊᔾᔨᒋᖏᑕᖓᓂ ᐊᐅᓚᑦᑎᓂᕐᒧᑦ 
ᑐᓴᐅᒪᔭᐅᓂᐊᕐᑐᑦ ᑲᔪᓯᑦᑎᐊᖏᓐᓂᖓᓄ ᒪᓕᖏᓂᕐᒧᑦ. ᐃᒪᐃᖁᒥᓇᖅᑑᒐᓗᐊᖅ ᖃᓄᐃᓐᓂᖏᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᒫᓐᓇᐅᔪᒥ ᕿᑭᖅᑖᓘᑉ ᐃᒪᖓᓂ ᓇᓄᐃᑦ ᐊᒥᓲᓂᖏᑦ ᐊᒻᒪ ᐊᓯᔾᔨᖃᑦᑕᕐᓂᖏᑦ 
ᐊᑐᐃᓐᓇᐅᓛᕐᑐᑦ ᑭᖑᓪᓕᕐᐸᒥᑲᑎᒪᓂᐅᔪᒧᑦ .  ᐋᖅᑭᒐᓱᓐᓂᐊᕐᑕᕗᑦ ᑕᐅᑐᑦᑕᐅᔪᑦ ᐊᒻᒪ ᓴᖅᑭᑎᑦᑎᓗᓂ 
ᐃᑲᔪᓂᕐᒥᑦ ᒫᓅᓐᓇᐅᔪᒥ ᐅᑎᖅᑐᓂ ᓇᓐᓄᑦᑕᐅᔪᓐᓇᓚᐅᖅᑐᓂ ᖁᕙᓯᓐᓂᖓᓂ ᑎᑭᓪᓗᒍ ᐊᖏᕈᑎᑖᓗᑎ 
ᐊᑯᑭᑦᑐᑯᓐᓂ. ᐊᓯᔾᔨᕈᑎᐅᔪᖅ ᓇᓄᕐᓂ ᑐᑭᓯᐅᒪᖃᑎᒌᓂᕐᒧᑦ ᐊᖏᕈᒻᒥ ᓇᓗᓇᐃᖅᑕᐅᔭᕆᐊᖃᓂᐊᕐᑐᖅ 
ᑕᑯᒃᓴᐅᑎᑦᑎᓂᐊᕐᒪᑦ ᑲᑎᑦᑐᒋᑦ ᐱᔭᐅᔪᓐᓇᖅᑐᓂᑦ ᐊᓯᔾᔨᕐᑐᓂᑦ 

3) ᐅᖃᐅᔪᐃᒋᐊᕐᓂᖅ WH ᓄᓇᓕᓐᓂ ᑲᖏᕐᖠᓂᕐᒦᓛᕐᑐᑦ ᓅᕖᕙ 28-ᖑᔭᕇᕐᐸᑦ, ᑭᓯᐊᓂᓕ NWMB-ᑯᑦ 
ᑲᑎᒪᓚᐅᖅᑎᓐᓇᒋᑦ 6-8 ᑎᓯᐱᕆ.  ᐊᕙᑎᒧᑦ ᐊᑦᑐᐊᔪᑦ ᐱᖃᓯᐅᔾᔨᓂᐊᕐᑐᑦ ᐊᕕᒃᑐᖅᓯᒪᔪᓂ ᐊᐅᓚᑦᑎᔩᑦ, 
ᐊᕕᒃᑐᖅᓯᒪᔪᓂ ᖃᐅᔨᓴᖅᑏᑦ, ᐊᐅᓚᑦᑎᔨ ᖃᐅᔨᓴᓂᕐᒥᑦ. ᒪᕐᕉᒃ ᑭᒡᒐᖅᑐᐃᔪᑦ ᐊᑐᓂ ᐆᒪᔪᕐᓂᐊᑎᒃᑯᓐᓂ 
ᑲᑎᒪᔭᖅᑐᑯᔭᐅᓂᐊᕐᑐᑦ. ᑭᒐᕐᑐᐃᔪᖅ KWB-ᑯᓐᓂ ᖃᐃᖅᑯᔭᐅᓂᐊᕐᒥᔪᖅ. ᑲᑎᒪᔾᔪᑎᒃᓴᐃᑦ ᐊᔾᔨᒋᓂᐊᕐᑕᖏᑦ 
BB-ᒧᑦ. ᑐᑭᓯᒋᐊᕈᑎᑦ ᐅᖃᐅᓯᐅᓂᐊᕐᑐᑦ. ᐱᔪᒪᔭᐅᓯᒪᔪᖅ ᑲᑎᑦᑐᒋᑦ ᐱᔭᐅᔪᓐᓇᕐᑐᑦ ᐊᓯᔾᔨᕐᑐᑦ 
ᐃᓕᓴᕆᔭᐅᓂᐊᕐᑐᑦ 2006/2007 ᓇᓐᓄᒐᓱᓐᓇᕐᒥ, ᐊᒻᒪ ᐅᖃᐅᓯᐅᓗᓂ. ᐃᑲᔪᖅᑕᐅᓇᓱᓐᓂᐊᕐᑐᒍ 
ᑖᒃᑯᓄᖓ ᐊᓯᔾᔨᕐᑐᓄᑦ ᐱᑕᖃᕆᐊᖃᓂᖏᓐᓄ ᐱᐅᖅᓱᐊᓂᕐᒧᑦ, ᐊᒻᒪ ᐱᓗᒋ ᐊᓯᔾᔨᕐᑐᑦ ᐊᓯᔾᔨᕈᑕᐅᓗᑎ 
WH-ᒥ ᓇᓄᕐᓄᑦ ᑐᑭᓯᐅᒪᖃᑎᒌᓂᕐᒧᑦ ᐊᖏᕈᒻᒥᑦ. 
 
4) ᒪᓕᓪᓗᑎ ᖃᓄᐃᓐᓂᕆᔭᖏᓐᓂ ᐅᖃᐅᔪᐃᓂᕐᒧᑦ, ᑲᑎᑦᑐᒋᑦ ᐱᔭᐅᔪᓐᓇᕐᑐᑦ ᐱᖁᔭᐅᔪᑦ 
ᐃᓕᓴᕆᔭᐅᔪᓇᕐᑐᑦ NWMB-ᑯᓐᓄᑦ.  ᑖᒃᑯᐊ ᐱᖁᔭᐅᔪᑦ ᐊᑐᐃᓐᓇᐅᑎᑕᐅᔪᓐᓇᑐᐃᓐᓇᕆᐊᓖᑦ 
ᐅᖃᐅᓯᕆᔭᐅᔪᓐᓇᕐᓗᑎ ᑎᓯᐱᕆᒥ NWMB-ᑯᑦ ᑲᑎᒪᓕᕐᐸᑕ. 
 
 



ᐃᓚᒍᑕᖓ II.  ᕿᑭᖅᑖᓘᑉ ᐃᒪᖓ (BB) ᓇᓄᐃᑦ ᐊᒥᓲᑎᒋᖑᕐᓂᖏᑦ: 
 
ᐊᑐᓂ 8-ᖑᔪᑦ ᐊᑕᐅᓯᕐᒦᖔᕐᑐᑦ ᐊᓄᐃᖑᐊᕐᓂᖏᓐᓄ. ᐅᖃᖅᓯᒪᓂᖏᑦ ᑐᑭᓯᑎᑦᑎᔪᑦ ᐊᑐᔭᐅᔪᑦ 
ᐊᑐᖅᑕᐅᔪᓂ ᖃᓄᐃᖑᖅᑎᑕᐅᔪᓂ 
  
ᑕᑯᒃᓴᐅᔪᑦ ᐊᑐᓂ 8-ᖑᔪᑦ ᐃᓕᓴᕆᔭᐅᔪᑦ ᐊᑎᖏᑎᒍᑦ. ᐱᔪᒥᓇᓛᖑᔪᑦ ᖁᓛᓂ ᓴᐅᒥᐊᓃᑦᑐᑦ (ᑲᑎᑦᑐᒋᑦ 
ᐊᒥᓲᓂᖏᑦ) ᐊᒻᒪ ᐊᑖᓂ ᓴᐅᒥᐊᓂ (ᐳᓴᓪᖏᑎᒍᑦ ᐅᖓᑖᓅᕐᑐᑦ).   
  
ᑲᑎᑦᑐᒋᑦ ᐊᒥᓲᓂᖏᑦ ᑐᑯᒃᓴᐅᑎᑦᑎᔪ ᖃᓄᐃᓐᓂᐊᕐᓂᖏᓐᓂ ᐊᖑᑎᓂ, ᐊᕐᓇᓂᒃ, ᐊᒻᒪ ᑲᑎᑦᑐᒋ 
ᐊᒥᓲᓂᖏ. ᐊᒥᐊᖏᑦ ᓴᖅᑭᔮᑦᑎᐊᖏᒻᒪᑕ, ᑭᓯᐊᓂᓕ ᑲᑎᑦᑐᒋᑦ ᖁᕙᓯᓛᕆᕙᖏᑦ ᐅᐱᓐᓇᕋᓂ 
ᐊᒥᓲᓂᕆᒻᒪᒋᑦ ᐊᖑᑏᑦ ᐊᒻᒪ ᐊᕐᓇᐃᑦ. ᐊᑦᑎᓛᖑᔪᑦ ᐊᖑᑏᑦ ᐅᐱᓐᓇᕋᓂ ᓂᕈᐊᖅᑕᐅᓯᒪᒻᒪᑕ 
ᐱᔭᐅᔪᓐᓇᕐᑐᑎ ᑕᐃᒪᐃᓐᓂᖓᓄ ᐊᖑᑏᑦ ᖃᑦᑏᓐᓇᐅᓂᖅᓴᐅᕗᑦ. ᐊᑦᑎᕚᓕᕐᓂᖏᑦ (ᐅᕝᕙᓘᓐᓃᑦ 
ᖁᕙᕆᐊᕐᑐᑦ) ᐊᕐᓇᓂᑦ ᕿᑎᖓᓂ. ᑕᒻᒪᕈᑏᑦ ᐅᖓᑖᓄᑦ ᐊᑖᓄᓪᓘᓐᓃᑦ ᑕᒻᒪᕈᑕᐅᒐᔪᓲᑦ. 
  
ᐳᓴᓐᖏᑎᒍᑦ ᐅᖓᑖᓅᕐᑐᑦ ᑕᑯᒃᓴᐅᔪᑦ ᐃᓚᐃᓐᓇᖓᓂ 2500 ᖃᑦᑏᓇᕈᕆᐊᖅᑎᑦᑎᔪᖅ ᐊᒥᓲᓂᖏᓐᓂ 
ᓈᒻᒪᒋᔭᐅᖏᑦᑐᒥᑦ. ᑖᒃᑯᐊ ᑭᓪᓕᖃᖅᑎᑕᐅᔪᑦ ᐋᖅᑭᒃᓯᒪᔪᑦ ᒥᑭᓪᓕᒋᐊᕐᑐᑎ ᓇᓐᓄᒍᓐᓇᕐᓂᖅ 
ᓄᖅᑲᖓᑎᑕᐅᓗᓂ ᑕᓪᓕᒪᓂ ᐊᕐᕋᒍᓂ ᐅᕝᕙᓘᓐᓃᑦ ᖁᑦᑎᓂᖅᓴᖅ ᐱᑕᖃᕆᐊᖃᕋᔭᕐᑐᖅ ᐊᒥᓲᓂᖏᑦ 
ᐅᑎᕐᓂᐊᕐᒪᑕ ᐋᖅᑭᑦᑕᐅᓯᒪᔪᒥ ᐊᒥᓲᓂᖏᓐᓂ (ᐊᒥᓲᓂᕆᓚᐅᖅᑕᖏᑦ 2074) ᑕᕝᕙᓂ. 
  
ᑎᓴᒪᐅᔪᑦ ᐃᒪᐃᖑᐊᕐᑎᑕᐅᔪᑦ ᐅᑯᐊᖑᕗᑦ: 
  

1)       ᖃᓄᐃᓕᖓᓪᓚᕆᓐᓂᖏᑦ ᑐᓐᖓᓂᖃᖅᑐᑦ ᓄᐊᑕᐅᔪᓂ ᓄᓇᕗᒻᒥ ᐊᒻᒪ ᐊᑯᑭᑦᑐᒥ 
ᓇᓐᓄᑦᑕᐅᔪᓂ 2005/2006 

2)       ᐊᑦᑐᖅᑕᐅᓂᖏ ᐊᑯᑭᑦᑐᓂ ᓇᓐᓄᑦᑕᐅᔪᓂ (ᓄᓇᕗᑦ ᓄᖅᑲᖓᑎᑦᑎᓐᓂᕈᑎ ᓇᓐᓄᒍᓇᓂᕐᒥᑦ 
1997/98) 

3)       ᓂᕆᐅᒋᔭᐅᔪᑦ ᖃᓄᐃᓐᓂᐊᕐᓂᖏ ᑰᑕᖏ ᖁᕙᕆᐊᕐᐸᑕ ᐃᓕᓴᕆᔭᐅᔪᑦ ᓄᑖᒥ 
ᑐᑭᓯᐅᒪᖃᑎᒌᓂᕐᒧᑦ ᐊᖏᕈᒻᒥᑦ ᐊᑯᑭᑦᑐᖅ ᒫᓐᓇᐅᔪᒥ ᖁᕙᓯᓐᓂᖓ ᓇᓐᓄᖃᕝᑦᑕᕈᑎ 

4)       ᐊᔾᔨᒌᖏᓕᕐᑎᒍᓐᓇᕐᑕᕗᑦ ᑲᑎᑦᑐᒋ ᓇᓐᓄᑦᑕᐅᔪᑦ ᓇᓗᓇᐃᕈᑕᐅᓂᐊᕐᒪᑦ ᑭᓪᓕᒋᔪᓐᓇᕐᑕᖓᓂ 
ᓇᓐᓄᑦᑕᐅᔪᓐᓇᕐᑐᓂ ᓇᓚᐅᑦᑖᖅᑕᐅᓯᒪᔪᑦ ᒫᓐᓇᐅᔪᒥ ᐊᒥᓲᓂᖏᑦ (1546).  ᒫᓐᓇᐅᔪᒥ 
ᐊᒥᓲᓂᖏᑦ ᓇᓚᐅᑦᑖᖅᑕᕗᑦ 69-ᑐᐃᓐᓇᐃᑦ ᐱᔭᐅᔪᓐᓇᕐᑐᑦ ᑕᒪᒃᑭᓐᓂ ᐊᑯᑭᑦᑐᑦ ᐊᒻᒪ ᓄᓇᕗᑦ 
ᐅᕝᕙᓘᓐᓃᑦ ᐊᒥᓲᓂᖏᑦ ᖃᑦᑏᓇᕈᕐᐸᓪᓕᐊᓂᐊᕐᑐᑦ. ᖃᐅᔨᒋᐊᕈᑎᒃᓴᓄᑦ ᐊᐱᕆᔭᕗᑦ ᓄᓇᓕᕗᑦ 
ᖃᑦᑏᓇᕈᕆᐊᕐᓗᑎ ᓇᓐᓄᑦᑕᐅᔪᓐᓇᕐᑐᑦ 64_ᒧᑦ. ᑭᓪᓕᖃᖅᑎᑕᐅᖏᑦᑐᑦ ᐊᑯᑭᑦᑐᓂ ᐱᔭᐅᕙᑦᑐ 
ᐃᓚᒍᑕᐅᔪᑦ ᖁᓛᒍᑦ. 

  
ᑖᒃᑯᐊ ᖃᓄᐃᖑᐊᕈᑎᐅᔪᑦ ᓇᓗᓇᐃᖅᓯᔪᑦ ᖃᑦᑏᓇᕈᕆᐊᒻᒪᕆᑦᑐᑦ (ᑎᑎᕋᕐᓯᒪᔪᖅ 1) 
ᓇᓐᓄᑦᑕᐅᖃᑦᑕᓚᐅᖅᑐᓂ ᖁᕙᓯᓐᓂᖏᑦ.  ᒫᓐᓇᐅᔪᒥ BB ᑰᑕᖓ ᖁᕙᕆᐊᕐᓂᕆᕋᑖᓚᐅᖅᑕᖓ 
ᖃᑦᑏᓇᕈᕆᐊᑦᑎᑎᒻᒪᕆᓐᓂᐊᕐᑐᖅ (ᑎᑎᕋᖅᓯᒪᔪᖅ 3).  ᐊᑯᑭᑦᑐᒥ ᓇᓐᓄᑦᑕᐅᕙᑦᑐᑦ ᐃᓄᑑᓗᓂ 
ᐊᒥᓲᓂᖏᓐᓂ ᖃᑦᑏᓇᕈᕆᐊᑦᑎᑦᑎᔪᓐᓇᒻᒪᕆᑦᑐᖅ (ᑎᑎᕋᖅᓯᒪᔪᖅ 2).  ᒫᓐᓇᐅᔪᒥ ᖃᐅᔨᓴᕐᓂᒃᑯᑦ 
ᑲᑎᑦᑐᒋᑦ ᐱᔭᐅᔪᓐᓇᕐᑐᑦ BB-ᒧᑦ 69-ᖑᔪᖅ, ᓇᓚᐅᑦᑖᖅᑕᐅᓯᒪᔪᖅ ᑲᑎᑦᑐᒋᑦ ᓇᓐᓄᑦᑕᐅᔪᑦ 265 
ᐅᖓᑖᓃᓗᐊᒻᒪᕆᑦᑐᖅ ᐱᐅᖅᓱᐊᓂᕐᓄᑦ ᑭᓪᓕᒋᔭᐅᔪᒥ ᐊᖏᔪᒻᒪᕆᒻᒥ. 
  
ᖃᑦᑏᓐᓇᕈᕐᐸᓪᓕᐊᑎᒃᑲᑦᑎᒍ BB-ᒥ ᐊᒥᓲᓂᖏᑦ ᓇᓐᓄᓗᐊᖃᑦᑕᓂᕐᒧᑦ. ᒫᓐᓇᐅᔪᒥ ᓇᓚᐅᑦᑖᖅᑕᐅᓯᒪᔪᑦ 
ᐊᒥᓲᓂᖏᑦ ᖃᑦᑏᓐᓇᕈᕆᐊᖅᓯᒪᔪᑦ 2074-ᒥ  1997/98-ᒥ  1546-ᒧ 2003/2004-ᒥ.  ᒫᓐᓇᐅᔪᖅ 
ᖃᑦᑏᓐᓇᐅᓂᖅᓴᐅᓕᕐᑐᑦ. 
  
ᐊᐅᓚᑦᑎᖃᑎᒌᓂᕐᒧᑦ ᐅᖃᖃᑎᒌᓐᓂᖅ ᐊᑯᑭᑦᑐᓂ ᓴᖅᑭᑯᒥᓇᕐᑐᖅ ᐊᑯᓂᐅᔪᒧᑦ ᑖᒃᑯᐊ ᐊᒥᓲᓂᖏ 
ᐱᐅᖅᓱᐊᕆᐊᖃᓂᕐᒧᑦ ᑕᒪᒃᑭᓐᓄ ᐊᒃᓱᕈᕐᓇᓂᐊᕐᒪᑦ ᐊᖏᕈᑕᐅᓇᓱᓪᓗᓂ. 


